
ОшМУнун математика жана информациялык технологиялар факультетинин 

Окумуштуулар кеңешинин кезектеги жыйынынын 

№2 ПРОТОКОЛУ 

12-октябрь, 2022-жыл. 

Төрага:    У.А. Сопуев 

Окумуштуу катчы:   Н.А. Абдирайимова 

Катышкандар: Окумуштуулар кеңешинин мүчөлөрү – 35 мүчөсүнөн 33 мүчөсү бар.  

Күн тартиби: 

1. 2021-2022-окуу жылындагы окуу-усулдук, тарбиялык иштердин жыйынтыктары 

жана жаңы окуу жылына карата милдеттер (Баяндамачы: МИТ факультетинин деканы, 

доцент У.А. Сопуев ); 

2. МИТ факультетинин бакалавриат багыттарын программалык аккредитациядан 

өткөрүү боюнча иш чаралардын пландарын бекитүү (иш план, жумушчу топ, өздүк 

отчетторду баштоо, тиешелүү протоколдор, иш берүүчүлөр менен жолугушуу, ж.б.);  

3. Ар түрдүү маселелер. 

 

УГУЛДУ: МИТ факультетинин деканы У.А. Сопуев күн тартиби боюнча каралуучу 

маселелер менен тааныштырып, колго салды. Окумуштуулар Кеңеши бул сунушту бир 

добуштан колдошту. Регламент боюнча 1-маселеге 7-15 минутага чейин жана 2-3-

маселелер боюнча 5-8 минутага чейин убакыт, ал эми талкууларга 5 минутага чейин убакыт 

берүү сунушу түштү. Сунуш толугу менен колдооого алынды. 

 

УГУЛДУ: факультеттин деканы, доцент У.А. Сопуев тарабынан 2021-2022-окуу 

жылындагы окуу-усулдук, тарбиялык иштердин жыйынтыктары жана жаңы окуу жылына 

карата милдеттер боюнча жалпы маалымат берилди (отчет тикелет). 

Окумуштуулар Кеңеши бир добуштан колдошту.  

Бул маселе боюнча жогоруда белгиленген материалдардын, пикирлердин, баяндамада, 

жарыш сөздөрдө айтылган сунуштардын негизинде МИТ факультетинин Окумуштуулар 

кеңеши ТОКТОМ КЫЛАТ: 

1. 2021-2022-окуу жылы үчүн берилген доцент У. Сопуевдин билдирүүсү эске алынсын; 

2. Жогоруда белгиленген кемчиликтерди жоюу тиешелүү кафедра башчыларына жана 

структура жетекчилерине жүктөлсүн; 

3. Модулдардын жана жыйынтык текшерүүчүлөрдүн жыйынтыгын анализдөө жана иш 

аракеттерди аткаруу тиешелүү орун басарларга жүктөлсүн; 

4. Факультеттин ички жана сырткы мобилдүүлүгүн күчөтүү эл аралык байланыштар 

боюнча орун басары Г.А. Шамшиевага жана кураторлорго жүктөлсүн; 

5. Студенттердин өз алдынча милдетин уюштуруу күчөтүлсүн; 

6. Практикаларды эффективдүү өткөрүү жана уюштуруу үчүн факультеттин практика 

боюнча жооптуусу З. Мурзакматовага жүктөлсүн; 

7. Жогорудагы чечимдердин аткарылышын көзөмөлдөө декан жана орун басарына 

жүктөсүн. 

8. Факультеттин багыттарына жараша окуу-усулдук колдонмолорду иштеп чыгуу 

күчөтүлсүн; 



9. Студенттерди ар түрдүү багыттагы олимпиадаларга даярдоо жагы тиешелүү 

окутуучуларга жүктөлсүн; 

10. Магистрдик программа боюнча магистрлерди кабыл алуу, санын көбөйтүү жагы ар 

бир программа жетекчисине жүктөлсүн; 

11. Куратордук сааттардын өтүлүшүн көзөмөлдөө. 

 

2-маселе. 

МИТ факультетинин бакалавриат багыттарын программалык аккредитациядан 

өткөрүү боюнча иш чаралардын пландары талкууланып, бекитилди. 

 

3-маселе. 

Ар түрдүү маселелер: 

б) ОшМУнун математика жана информациялык технологиялар факультетинин 

АССТ кафедрасынын окутуучусу А. Абдирасуловду КР Президентинин Ош облусундагы 

ыйгарым укуктуу өкүлүнүн “Ардак грамотасы” менен сыйлоого сунуш кылуу жөнүндө. 

 УГУЛДУ: Сопуев У.А. (факультеттин деканы, доцент): АССТ кафедрасынын 

окутуучусу А. Абдирасуловду информациялык технологиялар  боюнча мыкты адис катары 

жакшы билебиз. Өткөн лекциялык, практикалык жана лабораториялык сабактары да 

жогорку деңгээлде. Өзүнүн үстүнөн да талыкпастан эмгектенип келет. 2020-жылы 

ОшМУда пандемия шартында студенттерге билим берүүгө арналган платформаларды 

иштеп чыгып, окуу процесинде кенири жайылтууга жетишкен. 2021-2022-окуу жылында 

ОшМУнун профессордук окутуучулук курамынын өздүк баракчасын долбоорлоп, 

жыйынтыгында окутуучулардын электрондук өздүк баракчасын иштеп чыккан. ОшМУнун 

IT академиясынын директору катары университетте санариптештирүүгө багытталган 

долбоорлорго активдүү катышып, ОшМУ абитуриент, ОшМУ студент жана ОшМУ 

окутуучу мобилдик тиркемелеринин автору болуп эсептелинет. 2022-2023-окуу жылында 

окуу процесинде колдонулган журналдарды автоматташтырып, электрондук журналды 

ишке кийирүүгө активдүү салым кошуп келет. Ушул сыяктуу салымдарын эске алуу менен 

А. Абдирасулов аталган сыйлыкка татыктуу деп эсептейм жана сунуштаймын. Ошол 

себептен бул сунушту МИТ факультетинин Окумуштуулар кеңешинин мүчөлөрүнөн 

колдоп берүүңүздөрдү суранам. 

Окумуштуулар кеңеши бул сунушту бир добуштан колдошту. 

ЧЕЧИМ: 

1. ОшМУнун математика жана информациялык технологиялар факультетинин 

АССТ кафедрасынын окутуучусу А. Абдирасуловду КР Президентинин Ош 

облусундагы ыйгарым укуктуу өкүлүнүн “Ардак грамотасы” менен сыйлоого сунуш 

кылынсын; 

2.  Бул сунушту колдоо жана бекитип берүү жагы Ош мамлекеттик университетинин 

жетекчилигинен суралсын. 

 

Окумуштуулар кеңешинин 

төрагасы    А.У. Сопуев  



Окумуштуу катчы      Н.А. Абдирайимова.  

 

 


